
					এই পাতাটির মুদ্রণ সংশোধন করা প্রয়োজন। 
________________

দাড়াইয়া একটি বার-তের বছরের ছেলে। সে উপরের বারান্দা নির্দেশ কবিয়া পুনরায় কহিল, মা আপনাকে ডাকচেন।
বিজলী বিশ্বাস করিতে পারিল না। জিজ্ঞাসা করিল, কে আমাকে ডাকচেন ?
মা ডাকচেন। তুমি কে? আমি বাড়ির চাকর । বিজলী ঘাড় নাড়িয়া বলিল, আমাকে নয়, তুমি আবার জিজ্ঞাসা করে এসাে।
বালক খানিক পরে ফিরিয়া আসিয়া বলিল, আপনার নাম বিজলী ত? আপনাকেই ডাকচেন,—আসুন আমাৰ সঙ্গে, মা দাড়িয়ে আছেন।
চল বলিয়া বিজলী তাড়াতাড়ি পায়েব ঘুঙুব খুলিয়া ফেলিয়া, তাহার অনুসৰণ করিয়া অন্দরে আসিয়া প্রবেশ করিল। মনে করিল, গৃহিণীর বিশেষ কিছু ফরমায়েস আছে, তাই এই আহ্বান।
শােবার ঘরের দরজার কাছে রাধারানী ছেলে কোলে করিয়া দাড়াইয়াছিল। এস্ত কুণ্ঠিত পদে বিজলী সম্মুখে আসিয়া দাড়াইবামাত্রই সে সসম্ভ্রমে হাত ধৰিয়া ভিতরে টানিয়া আনিল ; এবং একটা চৌকির উপর জোর করিয়া বসাইয়া দিয়া হাসিমুখে কহিল, দিদি, চিনতে পার? | বিজলী বিস্ময়ে হতবুদ্ধি হইয়া রহিল। রাধারানী কোলের ছেলেকে দেখাইয়া বলিল, ছােটবােনকে না হয় নাই চিনলে দিদি, সে দুঃখ করিনে; কিন্তু এটাকে না চিনতে পারলে সত্যিই ভারী ঝগড়া করব। বলিয়া মুখ টিপিয়া মৃদু মৃদু হাসিতে লাগিল।
এমন হাসি দেখিয়াও বিজলী তথাপি কথা কহিতে পারিল না। কিন্তু তাহার আধার আকাশ ধীরে ধীরে স্বচ্ছ হইয়া আসিতে লাগিল।

		 এই পাতা শেষ সম্পাদিত হয়েছে ০৭:২৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

